
GOUVÈNÈ CUOMO ANONSE AKSYON POU DIMINYE SOU PRÈ A GWO ENTERÈ 

A MANM SÈVIS MILITÈ YO EPI METE FEN NAN RÈGLEMAN “FT.DRUM” 
 

Administrasyon Cuomo ap mete fen nan règleman ki pèmèt Konpayi Prè yo bay 
prè a gwo enterè ki plis pase double barèm pousantaj enterè New York pou manm 

sèvis yo  
 

Omni Military Lending dakò pou l sispann fè prè ki depase barèm pousantaj 
enterè New York  

 
Gouvènè Andrew M. Cuomo jodia te anonse yon diminisyon sou prè a gwo enterè ke yo 
te bay manm militè yo nan fèmen “Règleman Fort Drum.” Règleman sa – repoze sou 
yon detèminasyon presedan ki te fèt nan 2005 pa Depatman Bankè Eta New York – ki 
te otorize konpayi yo pou fè prè ki pa gen lisans ki nan sèten ka plis pase double barèm 
pousantaj enterè Eta New York a manm sèvis yo ki estasyone nan New York men yo 
pat rezidan pèmanan New York. Administrasyon Cuomo a ap fòmèlman ranvèse 
detèminasyon 2005 lan ki administrativman efektif nan dat 6 jiyè 2015. 
 
“Monte pousantaj enterè sou prè ke yo bay manm militè yo pou fè yon pi gwo pwofi 
toutafè inakseptab, e nou pa pral tolere l nan Eta New York,” Gouvènè Cuomo te 
deklare. “Aksyon sa pral ede pwoteje manm sèvis militè yo ansanm avèk fanmi yo kont 
prè abiziv, e konpayi yo ta dwe konnen ke nou pa pral ezite pou diminye sou move aktè 
yo.”  
 
Gouvènè Cuomo te anonse entansyon l pou mete fen nan règleman Fort Drum nan kad 
Ajanda Opòtinite 2015 li a. Nan mwa kap vini yo, Omni Military Lending, apre li te fin 
diskite avèk Depatman Sèvis Finansye Eta New York (DFS), dakò ke tout prè pou 
manm sèvis militè yo ki estasyone nan New York ta kounye a fèt pa yon antite ki gen 
lisans DFS, Omni Financial of New York, Inc., an konfòmite avèk lwa sou izi prè ki gen 
lisans nan New York. Omni te fè prè nan New York avèk enterè ki wo jiska 36 pousan – 
malgre yon barèm pousantaj enterè elve nan Eta New York de 16 pousan sou kalite prè 
sa yo oswa 25 pousan enterè pou konpayi prè ki gen lisans yo.  
 
NYDFS te voye yon lèt bay Omni jodia ki rekonèt akò konpayi an epi bay konsèy a tout 
pretè militè yo ke prè ki konsanti pou manm sèvis militè ki estasyone nan New York yo 

ta dwe fèt an konfòmite avèk barèm pousantaj enterè New York, kidonk mete fen nan 
règleman Fort Drum lan.  
 
Alòske Omni fè prè yo atravè yon magazen nan Evans Mills, NY toupre Fort Drum, 
administrasyon Gouvènè a pral diminye sou prè ilegal a sèvis manm militè sou entènèt 
pa konpayi prè militè yo ki estasyone nan New York nan semèn ak mwa kap vini yo. 
Nan resan ane yo, NYDFS te pran yon seri aksyon pou sispann prè ilegal a gwo enterè 
sou entènèt – patikilyèman payday lending – sou entènèt. 
 
Wap wè yon kopi lèt NYDFS ki te mete fen nan règleman Fort Drum la isit la. 

